REPUBLIKA E SHQIPERISE
KESHILLI I LARTE GJYQESOR
Nr. Prot. Tirané, mé . .2021
VENDIM

Nr. 171, daté 22.04.2021

PER
MIRATIMIN E “KODI | ETIKES GJYQESORE”
Késhilli 1 Larté Gjyqgésor, né mbéshtetje t&€ neneve 147 dhe 147/a, pika 1, shkronja “¢”, té
Kushtetutés té Republikés té Shqipérisé, té nenit 83/1 té Ligjit Nr. 115/2016, “Pér organet ¢
qeverisjes s€ sistemit t€ drejtésisé”, i ndryshuar, té nenit 4, pika 3 t& Ligjit Nr. 96/2016 “Pér statusin
e gjyqtaréve dhe prokuroréve né Republikén e Shqipérisé”, me propozim té Komisionit té
Vlerésimit té Etikés dhe Veprimtarisé Profesionale,

VENDOSI:

1. Miratimin e “Kodi i Etikés Gjyqgésore”, sipas tekstit gé i bashkélidhet kétij vendimi.

Ky vendim hyn né fugi pas botimit né Fletoren Zyrtare.

PER KESHILLIN E LARTE GJYQESOR



Duke marré parasysh standardet e njohura ndérkombétarisht mbi té drejtat dhe lirité themelore té
njeriut, t€ cilat né ményré té vecanté i garantojné secilit baraziné para ligjit, prezumimin e
pafajésisé dhe té drejtén pér gjykim té drejté dhe publik brenda njé kohe té arsyeshme nga njé
gjykaté e pavarur dhe e paanshme e themeluar me ligj;

Duke respektuar Parimet Themelore té Kombeve té Bashkuara pér Pavarésiné e Gjygésorit, té
miratuara nga Asambleja e Pérgjithshme e Kombeve té Bashkuara;

Duke iu referuar Rekomandimit CM/Rec (2010)12 té Komitetit t¢ Ministrave té Késhillit té
Evropés pér gjyqgtarét né lidhje me pavarésing, eficencén dhe pérgjegjésité; duke u mbéshtetur tek
Rekomandimet e Kievit t¢ OSBE-sé pér pavarésiné e gjygésorit né Evropén Juglindore, Kaukazin
Jugor dhe Aziné Qendrore (2010) dhe duke i adoptuar objektivat té cilat ato shprehin;

Duke marré parasysh Kartén Evropiane mbi Statutin e Gjyqgtaréve dhe Memorandumin Shpjegues
té saj té pérgatitur nga Késhilli i Evropés;

Duke marré parasysh Parimet e Bangalore pér Sjelljen Gjygésore, miratuar nga Grupi Gjyqgésor
pér Forcimin e Integritetit Gjygésor (2002), Magna Carta-n e Gjygtaréve té miratuar nga Késhilli
Konsultativ i Gjyqgtaréve Evropiané (2010), Kartén e Gjyqgtaréve né Evropé, miratuar nga Shogata
e Gjygtaréve Evropiané (1997) dhe Kodin Global té Etikés Gjyqgésore té Bolonjés dhe Milanos,
miratuar né Konferencén Ndérkombétare pér Pavarésiné Gjyqésore (2015);

Duke pranuar se njé gjyqésor i pavarur, efektiv dhe i paanshém éshté i domosdoshém pér té dhéné
drejtési né njé shogéri demokratike, pér té forcuar sundimin e ligjit dhe pér té garantuar lirité
individuale té ¢do individi dhe akses té barabarté né gjykaté;

Té vetédijshém pér domosdoshmériné gé dispozitat gé synojné té sigurojné garanci mé té mira pér
kompetencat, pavarésiné dhe paanshmériné e gjygtaréve té plotésohen me njé kod té etikés
gjyqgésore,

Késhilli i Larté Gjygésor pércakton standardet e etikés gjygésore dhe rregullat e sjelljes sé
gjyqgtaréve, si mé poshté:

. DISPOZITA TE PERGJITHSHME

1. Standardet e etikés gjygésore dhe rregullat e sjelljes té gjyqgtarit, né vijim Kodi i Etikés
Gjygésore, jané térésia e parimeve, normave dhe rregullave, té cilat udhéheqin sjelljen e
gjyqtarit gjaté ushtrimit té detyrés dhe veprimtarisé sé tij jashtégjygésore.

2. Kodi i Etikés Gjygésore synon té garantojé rritjen dhe forcimin e besimit té publikut né
sistemin e drejtésisé dhe dhénien e drejtésisé né pérputhje me Kushtetutén, standardet e
njohura ndérkombétarisht té té drejtave té njeriut dhe ligjin.

3. Gjyqtari duhet té ruajé dhe zbatojé standarde té larta té sjelljes dhe duhet t’i respektojé
personalisht kéto standarde, né ményré gé integriteti dhe pavarésia e gjygésorit té ruhen.
Dispozitat e kétij Kodi duhet té interpretohen dhe zbatohen pér té arritur kété objektiv.

4. Kaodi i Etikés Gjygésore zbatohet nga té gjithé gjyqtarét e sistemit gjygésor né Republikén
e Shqipérisé. Pjesé té kétij Kodi, té cilat kané té béjné me jetén private, kané natyré



késhillimore dhe zbatohen, pér ag sa éshté e mundur, edhe nga gjyqgtarét e komanduar né
pozicione té tjera.

. Rregullat e kétij kodi zbatohen pér aq sa éshté e mundur edhe pér népunésit civilé gjygésoré

né gjykata, pér késhilltarét ligjoré si dhe ndihmeésit ligjoré. Té gjithé subjektet ndaj té ciléve
zbatohen rregullat e pércaktuara né kété kod, duhet t€ marrin masa qé té rregullojné
menjéheré marrédhéniet dhe veprimtariné e tyre né pajtim me rregullat e kétij Kodi.
PARIMET BAZE TE KODIT TE ETIKES GJYQESORE

A. Parimi i Pavarésisé

. Gjyqtari pérgjigjet vetém pérpara ligjit. Ai i pérmbush detyrat e tij i liré nga ¢do ndikim i

jashtém dhe éshté i pavarur nga pushtetet e tjera, nga grupet e interesit dhe nga palét gjaté

gjykimit t& nj€ ¢céshtjeje. Gjyqtari nuk €shté i detyruar t’i sqaroj€ qéndrimet e tij ligjore dhe

gjendjen e vértetuar té fakteve, pérvecse kur arsyeton vendimin gjygésor ose kur Kjo i

kérkohet pér shkak té ligjit. Sipas kétij parimi gjyqtari:

a) respekton dhe punon pér njé gjygésor té pavarur, si né aspektin individual ashtu edhe
né aspektin institucional;

b) kujdeset gjithmoné qgé sjellja e tij, zyrtare apo private, té mos cenojé pavarésiné
individuale apo institucionale té gjygésorit dhe as dukjen e pavarésisé né syté e
publikut. Gjyqtari duhet té shmangé sjelljet gé¢ mund té krijojné pérshtypjen te publiku
se éshté i angazhuar politikisht dhe as té marré pjesé né aktivitete politike, né
cfarédolloj ményré, me pérjashtim té céshtjeve me réndési pér funksionimin e
gjykatave dhe pavarésiné e tyre;

c) nuk duhet té japé kontribute financiare apo kontribute té tjera subjekteve politike dhe
as té nénshkruajé peticione gé ndérmerren nga subjekte politike;

¢) kujdeset gé té jeté i pavarur nga kolegét e tij. Ai mund té késhillohet me kolegét
gjyqtaré, por pérgjegjésia né vendimmarrje éshté vetém e tij;

d) duhet té mos ndikohet nga reagimi publik, gé mund té shkaktojé veprimtaria e tij;

dh) mund té refuzojé gjykimin e njé ¢éshtjeje ku mund té vihet né diskutim pavarésia e tij,
pavarésisht nése kjo kérkohet apo jo nga palét.

B. Parimi i Paanshmeérisé

. Né kryerjen e detyrave gjygésore gjyqgtari éshté i paanshém dhe duhet té duket i tillé.

Gjyqtari gjykon me paanési, i liré nga cdo lidhje, prirje ose paragjykim gé ndikon, ose
mund té duket se ndikon, né aftésiné e tij pér té gjykuar né ményré té paanshme. Né kété
kuptim, paanésia duhet té jeté e dukshme gjaté ushtrimit té funksioneve gjyqgésore té
gjyqtarit dhe aktiviteteve té tjera té tij né jetén private. Sipas kétij parimi gjyqtari:

a) merr masa gé sjellja e tij né gjykaté dhe jashté saj té garantojé dhe rrisé besimin e
publikut, praktikuesve té tjeré té ligjit dhe té paléve tek veté gjyqtari dhe gjyqésori;

b) shmang ¢do lloj sjelljeje gé mund té krijojé pérshtypjen e anshmérisé;

c) nuk duhet té lejojé qé gjykimi i tij té ndikohet nga presioni, frika, mendimi personal
apo paragjykimi, nga ide paraprake mbi ¢éshtjen gé ka pér gjykim dhe as té promovojé
né ményreé té papérshtatshme interesat e njé pale, né dém té palés tjetér;

¢) shmang situatat gé né ményré té arsyeshme mund té perceptohen se ¢ojné drejt njé
konflikti interesi;

d) mund té mos marré pjesé né gjykimin e njé céshtjeje nése ai ¢mon se nuk éshté né
gjendje t€ gjykoj€ né ményré t€ paanshme ose njé vézhguesi t€ arsyeshém mund t’1
krijohet pérshtypja qé gjyqtari nuk éshté né gjendje ta gjykojé céshtjen né ményreé té
paanshme;



dh) brenda kufijve té arsyeshém, vepron né ményreé té tillé gé t& minimizohen rastet ku do

e)

9)

gj)
h)

té jeté i nevojshém pérjashtimi i tij nga gjykimi i ¢éshtjes;

pérvec rasteve té parashikuara me ligj, gjyqtari nuk duhet té iniciojé, lejojé apo té
konsiderojé komunikimin ex parte jashté seancés gjyqgésore. Né rast se ndodh njé
komunikim i till&, gjyqgtari e ndan informacionin pérkatés me palét e tjera té pérfshira
dhe kur €shté e mundur, siguron pjesémarrjen e tyre, duke u dhéné mundésiné pér t’u
shprehur, nése kérkohet;

duhet té tregojé vetépérmbajtje né mbéshtetjen publikisht apo shprehjen e kritikave té
cfarédo lloji dhe natyre ndaj pushteteve té tjera, pérvec ¢éshtjeve qé lidhen me reformén
dhe funksionimin e gjyqésorit;

duhet t& shmanget nga bérja e komenteve mbi céshtje té diskutueshme politike apo
deklarata publike, té cilat mund té Kkrijojné pérshtypjen se gjyqgtari éshté i njéanshém
ose i ndikuar né njé céshtje té caktuar;

duhet té jeté i kujdesshém né marrédhéniet gé krijon pér shkak té anétarésisé sé tij né
shogatat e gjyqtaréve, apo né shoqata kulturore, sportive, fetare ose té fushave té tjera
duke shmangur ato marrédhénie gqé mund té komprometojné respektimin e imazhit té
tij ose té sistemit gjygésor;

nuk duhet té pranojé dhurata, favore apo pérfitime, pér veten apo té aférmit e tij, té tilla
gé mund té vené né diskutim paanshmériné e tij;

nuk lejon gé banesa apo ¢do ambient privat né posedim faktik prej tij té pérdoret nga
avokatét ose praktikues té tjeré té ligjit pér té pritur klientét e tyre.

C. Parimi i Integritetit

8. Gjyaqtari sillet gjithmoné né ményré té tillé gé té ruajé dinjitetin, pérgjegjésité né funksion
dhe paanshmériné e pavarésiné e gjyqésorit. Sjellja dhe géndrimi i gjyqtarit duhet té
rikonfirmojé besimin e gytetaréve tek integriteti i gjygésorit. Sipas kétij parimi, gjyqtari:

a)

b)
c)

¢)

d)

kujdeset pér ruajtjen e integritetit si gjaté ushtrimit té detyrés, ashtu dhe né jetén e tij
private, me géllim garantimin e besimit té publikut tek sistemi gjyqésor;

sigurohet gé sjellja e tij té jeté dinjitoze né syté e njé vézhguesi té arsyeshém;

nuk lejon gé marrédhéniet familjare, shogérore apo té tjera, té ndikojné né ményreé té
papérshtatshme né sjelljen apo ushtrimin e detyrés sé tij;

duhet té udhéhiget nga mirésjellja dhe ndershméria profesionale, korrektesa né
marrédhéniet e tij me kolegét, administratén gjygésore, palét né proces dhe
pérfagésuesit e tyre, median dhe publikun;

shmang sjelljet gé bien né kundérshtim me ligjin dhe bén pérpjekje gé té shmangé ¢do
sjellje gé tregon mungesé ndjeshmérie apo kujdesi;

dh) shmang ¢do pérfitim personal, pér vete, familjaré apo té tjeré, gé i vijné pér shkak té

f)

9)

detyrés si gjyqgtar dhe nuk lejon me vetédije qé té tjerét té japin pérshtypjen se kané njé
pozicion té vecanté pér té pasur ndikim té papérshtatshém né ushtrimin e detyrés sé
gjyqtarit;

nuk kérkon dhe as pranon dhurata, hua apo favore pér vete ose anétarét e familjes sé
tij, gé i vijné pér shkak té ushtrimit té detyrés;

nuk lejon me vetédije anétarét e familjes, personelin e gjykatés apo té tjeré, té kérkojné
ose pranojné dhurata, hua apo favore, gé iu béhen pér shkak té ushtrimit té detyrés sé
gjyqtarit;

mund té marré dhurata simbolike, gmime ose pérfitime, sipas rastit pér té cilin jepet,
me kusht gé dhurata, cmimi apo pérfitimi, té mos perceptohen nga njé vézhgues i
arsyeshém, si shkak njéanshmérie apo si qéllim pér té ndikuar te gjyqtari né ushtrimin
e detyrés;

mund té pranojé dekorime dhe tituj nderi, vetém kur pranimi i tyre nuk ngre dyshime
té arsyeshme pér njéanshméri ose cenim té pavarésisé sé gjyqtarit.



C. Parimi i Sjelljes sé Hijshme dhe me Vetépérmbajtje

9. Gjyqgtari shmang sjelljen e pahijshme dhe shfagjen e saj né té gjitha aktivitetet e tij. Si
subjekt i vézhgimit té vazhdueshém publik, gjyqtari duhet té pranojé kufizime personale
gé mund té shihen si té paarsyeshme pér njé qytetar té thjeshté dhe kété duhet ta béjé
lirshém dhe me déshiré. Gjyqtari shmang ¢do sjellje, e cila krijon dyshimin e arsyeshém se
vendimet e tij nxiten nga motive té tjera, pértej zbatimit té drejté té ligjit. Gjyqtari sillet me
vetépérmbajtje me synim arritjen e njé balance mes té drejtave té tij si qytetar dhe
kufizimeve gé lidhen me funksionin e tij. Sipas kétij parimi, gjyqtari:

a) pérpiget né maksimum té mos cenojé besimin gé publiku ka tek ai né ushtrimin e
detyrés dhe né jetén e tij private;

b) duhet té respektojé dinjitetin e funksionit. Si ¢cdo gytetar tjetér, ai gézon liriné e
shprehjes, besimit, tubimit dhe organizimit, por né ushtrimin e kétyre té drejtave, ai
duhet té sillet gjithmoné né ményré té tillé gé té ruajé dinjitetin e funksionit,
paanshmériné dhe pavarésiné e gjygésorit. Ai tregon po té njéjtin kujdes kur pérballet
me kritika apo sulme;

c) nuk lejon qé zyra e tij té pérdoret pér géllime té tjera té ndryshme nga ato gé lidhen me
ushtrimin e veprimtarisé gjyqgésore;

¢) mban veshur togén gjygésore gjaté ushtrimit té funksionit né salla gjykimi apo hapésira
té tjera qé i zévendésojné ato, ndérsa né raste té tjera, gjaté kohés sé punés ose kur
vepron si pérfagésues i gjyqgésorit, i pérmbahet rregullave té veshjes formale;

d) duhet t’i kérkojé personelit administrativ té gjykatés qé mbéshtet veprimtariné e tij
gjyqésore, té zbatojé pér aq sa éshté e mundur, rregullat e kétij Kodi gjaté kryerjes sé
detyrave té tyre. Njé gjygtar nuk duhet té orientojé personelin e gjykatés gé té
angazhohet né veprime né emér té gjyqtarit ose si pérfagésues i tij, kur kjo sjellje do té
binte ndesh me kété Kod nése kéto veprime do té kryheshin nga veté gjyqtari;

dh) nuk duhet té pérdoré informacionin konfidencial pér té cilin gjyqtari vihet né dijeni pér
shkak té detyrés apo ta zbulojé até pér ndonjé géllim tjetér gé nuk lidhet me ushtrimin
e detyrés;

e) nuk mund té nxisé krijimin, pjesémarrjen, ose té anétarésohet né ndonjé organizaté gé
mbéshtet cfarédolloj diskriminimi, kérkon betim solemn pér besnikéri, nuk ka
transparencé té anétarésisé apo gé mban géndrim denigrues ndaj gjykatave ose shtetit
demokratik dhe té sé drejtés;

€) nuk mund té pérfshihet né njé veprimtari apo organizata gé shfrytézojné anétarésiné e
gjyqtarit pér té pérfituar;

f) nuk duhet té shfrytézojé pozitén e tij si gjygtar pér mbledhjen e mjeteve financiare, kur
ai merr pjesé né aktivitete shogérore, bamirésie apo fetare;

g) duhet té shmangé shfagjen e bindjeve té tij politike edhe pse ai si ¢do gytetar, gézon té
drejtén pér té pasur té tilla;

gj) duhet té shfaqé vetépérmbajtje edhe né marrédhéniet e tij me median. Pér ¢éshtje qé
lidhen me marrédhéniet me median, gjyqtari komunikon me gjyqtarin e medias té
juridiksionit pérkatés, duke shmangur ¢do shfrytézim té njohjeve personale me
gazetarét;

h) vetépérmbahet dhe nuk i komenton publikisht vendimet e tij, edhe nése ato kritikohen
nga media apo akademiké, ose prishen nga gjykatat mé té larta. Gjyqtari e shpreh
mendimin e tij vetém né arsyetimin e vendimit té marrég;

i) nuk duhet té publikojé, né asnjé formé, si kontribut personal apo akademik, vendimet
gjygésore té dhéna prej tij si gjygtar i vetém apo si pjesé e trupés gjygésore, me



)

K)

pérjashtim té rastit kur pjesé té vendimit citohen pér géllime debati akademik, sipas
rregullave té referimit;

mund té marré pjesé né aktivitete gé lidhen me sistemin gjygésor dhe mund té béjé
vetém deklarata té pérgjithshme né kuadér té pjesémarrjes né kéto aktivitete. Gjyqtari
mund té marré pjesé edhe né aktivitete gé nxitin vlerat qytetare, edukuese, fetare,
bamirésie, si dhe mund té béjé deklarata pérgjithshme vetém né kuadér té pjesémarrjes
né kéto aktivitete, por pa cenuar pavarésiné dhe paanshmériné e gjyqésorit;

shfaq vetépérmbajtje né pérdorimin e medias dhe rrjeteve sociale;

duhet té mos e pérdoré statusin e tij si gjyqtar né jetén e tij private. Ai nuk duhet té
krijojé pérshtypje gé do té ushtrojé pushtet mbi palét e treta, apo t’i b&jé ata qé té
mendojné se gjyqtari, edhe né nivel personal, ka té drejté té ushtrojé pushtetet gé ia
atribuon ligji gjaté veprimtarisé dhe administrimit gjyqgésor.

D. Parimi i Kujdesit té Duhur dhe Profesionalizmit

10. Gjyqtari i kryen me kujdes dhe efikasitet detyrat e tij né kohé dhe pa vonesé. Funksionet
gjyqésore ushtrohen me nivelin mé té larté té aftésive profesionale. Profesionalizmi,
sikundér edhe kujdesi i duhur, jané parakushte pér kryerjen e detyrave gjygésore. Ushtrimi
i funksioneve nga ana e gjyqtarit ka pérparési mbi té gjitha aktivitetet e tjera. Sipas kétij

parimi, gjyqtari:

a)

b)
c)
¢)
d)

i trajton dhe gjykon ¢éshtjet brenda njé afati té arsyeshém té pérshtatshém pér céshtjen
né fjalé, pa cenuar cilésiné e vendimit. Pér secilén proceduré, atje ku ligji nuk
parashikon shprehimisht, ai kujdeset gé té pércaktojé afate té arsyeshme pér palét dhe
pér veten e tij;

siguron administrim té drejté té procesit gjyqgésor dhe ndérvepron me profesionalizém
me administratén gjyqgésore;

i kushton kujdes c¢do pretendimi té béré pér shkeljen e té drejtave té njé pale ose té njé
déshmitari, duke pérfshiré edhe pretendimet pér keqgtrajtim;

ia kushton veprimtaring profesionale ushtrimit té funksionit dhe administrimit té
drejtésisé;

kujdeset gé angazhimi i tij né veprimtari jashtégjyqgésore t€ mos cenojé kryerjen me
pérkushtim té detyrave gjyqésore;

dh) synon né ményré té vazhdueshme té arrijé nivele té larta té aftésive profesionale;

e)
€)
f)
9)

ndérmerr hapa té arsyeshém pér té ruajtur dhe rritur njohurité, aftésité dhe cilésité
personale, té nevojshme pér kryerjen e detyrave gjyqésore;

kujdeset pér zhvillimin e aftésive té tjera, né pérshtatje té risive teknologjike gé
ndikojné né punén e tij;

informohet rregullisht né lidhje me zhvillimet e sé drejtés ndérkombétare, té
detyrueshme pér zbatim né Republikén e Shqipérisé;

bashképunon dhe ndérvepron me kolegét pér shkémbimin e pérvojés dhe njohurive
profesionale;

gj) duhet té shfagé pérkushtim té posacém ndaj pérgjegjésive té tij si Kryetar apo Zévendés

h)

Kryetar i Gjykatés, krahas veprimtarisé sé tij gjygésore. Gjygtari me funksion drejtues
duhet té tregojé shkallé té larté pérgjegjésie, aftési organizative, drejtuese dhe
komunikimi mé té gjithé pérdoruesit e gjykatés. Ai duhet té marré masa pér té garantuar
aksesin e publikut né gjykaté, duke pérfshiré edhe aksesin pér personat me aftési
ndryshe;

gjaté ushtrimit t& funksionit drejtues, né marrédhénie me té tretét, duhet t¢ mbrojé
imazhin e drejtésisé, té tregojé seriozitetin dhe dinjitetin qé publiku pret nga sistemi
gjyqgésor.

DH. Parimi i Respektit dhe Aftésisé pér té Dégjuar



11.

Gjyqtari duhet té tregojé respekt dhe vémendje ndaj personave dhe dinjitetit té tyre. Ai

duhet t'i kushtojé vémendje prezantimit té fakteve dhe arsyetimit ligjor té paragitur nga

palét dhe mbrojtésit e tyre. Sipas kétij parimi gjyqtari:

a) sillet né njé ményré dinjitoze, korrekte, té respektueshme dhe mirékuptuese né
marrédhéniet e tij me pérdoruesit e gjykatés, kolegét e tij dhe stafin administrativ;

b) dégjon me vémendje dhe merr parasysh né organizimin e punés sé tij, kérkesat e té
gjithé atyre qé preken nga céshtja;

c) synon té krijojé njé atmosferé té geté né cdo ambient té gjykatés gé pérdor pér ushtrimin
e funksionit;

¢) mban marrédhénie korrekte me kolegét duke respektuar mendimin e tyre;

d) respekton ushtrimin e detyrave dhe kompetencave prej stafit administrativ;

dh) siguron gé vlerat e respektit dhe té dégjuarit té ndahen dhe respektohen nga té gjithé,
gjaté kryerjes sé detyrave té tij administrative.

E. Parimi i Trajtimit té Barabarté

12.

Trajtimi i barabarté i qytetaréve nga gjykata éshté thelbésor pér performancén e duhur té

sistemit gjyqésor. Sipas kétij parimi, gjyqtari:

a) pérmbush funksionet e tij né respekt té ploté té parimit té trajtimit té barabarté té paléve.
Ai shmang c¢do paragjykim dhe diskriminim duke siguruar gé ¢do palé té dégjohet né
seancé né ményreé té ekuilibruar;

b) synon té shmangé situatat né té cilat individét mund té ndiejné se po ndérmerret njé
qasje e njéanshme dhe t’i adresojé kéto situata né njé ményré gé té rrité besimin dhe
respektin e publikut pér gjykatén;

c) respekton individualitetin e gjithsecilit, duke garantuar trajtimin e barabarté si gjaté
proces, ashtu edhe né pérfundim té ¢éshtjes;

¢) sillet né ményré té tillé qé askujt té mos i krijohet pérshtypja se éshté injoruar, pérkrahur
apo pérbuzur;

d) duhet té pércjellé tek gjyqtari i medias né ményré transparente dhe jodiskriminuese té
gjitha informacionet gé ky i fundit ndan me median dhe publikun.

E. Parimi i Transparencés

13.

14.

Publiku duhet té informohet mbi funksionimin e sistemit gjygésor. Sipas kétij parimi

gjyqtari:

a) arsyeton vendimet e tij né njé gjuhé té garté dhe té kuptueshme;

b) siguron transparencé pérmes seancave publike, né ruajtje té konfidencialitetit dhe
respektimit té privatésisé ose rendit publik;

c) nuk abuzon me kérkesén pér transparencé pér ta shndérruar ushtrimin e funksionit né
njé shfagje publike.

MBIKQYRJA E ZBATIMIT TE KODIT TE ETIKES

Cdo gjyqtar ka té drejté té kérkojé nga Késhilltari pér Etikén njé opinion késhillimor pér
céshtje té diskutueshme té etikés, lidhur me sjellje apo veprime té caktuara gjaté ushtrimit
té funksionit apo jashté tij, nése ato konsiderohen ose jo né pajtim me standardet e etikés
dhe rregullat e sjelljes. Interpretimi i standardeve etike dhe rregullave té sjelljes nga
Késhilltari pér Etikén, lidhur me faktin nése rregulli pérkatés e lejon njé sjellje té caktuar,
mund té pérdoret si mjet mbrojtjeje nga ana e gjyqtarit né rast procedimi disiplinor, por ky
interpretim nuk ka karakter detyrues pér zgjidhjen e rasteve té tjera té ngjashme nga
Késhilli i Larté Gjyqésor.



15. Kryetari i gjykatés mbikéqyr respektimin e etikés gjyqgésore dhe raporton ¢do problematiké
né Késhillin e Larté Gjyqgésor né kuadér té informacionit periodik qé i kérkohet.

16. Shkelja e rregullave té kétij Kodi kur nuk pérbén shkak pér pérgjegjési disiplinore merret
né konsideraté né kuadér té vlerésimit etik dhe profesional té gjyqtarit.



